
KOTA KINABALU: Bekas jurulatih skuad

muda Sabah, Mohd Asyraaf Fong Abdullah
dilantik sebagai Ketua Jurulatih pasukan
bolasepak Majlis Sukan Universiti-Universiti
Malaysia (MASUM).

Iamerupakan satu pengiktirafan dan cabaran
bagi Asyraaf yang juga bertugas sebagai
Pegawai Belia Dan Sukan Universiti Malaysia
Sabah (UMS).

Beliau kini sedang mengendalikan ujian

pemilihan pemain di Kuala
Lumpur sebagai persiapan
menghadapi Kejohanan
Bolasepak Antara
Universiti~-Universiti
ASEAN di Vietnam pada
16-23 Disember depan.
“Ja merupakan tugas
mencabar tetapi menarik
dan saya akan cuba yang
terbaik termasuklahdengan

MOHD ASYRAAF
memanfaatkan pengalaman ketika membawa

pasukan bawah 19 tahun dan Piala Presiden
Sabah,” katanya ketika dihubungi di Kuala
Lumpur kelmarin.

Beliau percaya dapat membentuk pasukan
yang mantap kerana kebanyakan pemain yang
menyertai ujian pemilihan mempunyai
pengalaman beraksi dalam Liga Malaysia.

“Ramai budak universiti yang menjalani ujian
pemilihan mempunyai pengalaman beraksi
dalam Liga Malaysia seperti bekas peiain
PKNS Selangor, Proton, TNB Kelantan,
MPP]J Selangor, skuad Piala Presiden Kelantan

dan Selangor,” katanya.

Asyraaf juga merupakan salah seorang dari
empat pemegang Lesen A Jurulatih Persatuan
Bolasepak Malaysia (FAM) dari negeri ini
selain Justin Ganai, Stanley Chew dan Kelly
Tham.

Beliau juga merupakan Naib Pengerusi
SAFA Bandaraya dan pernah ditugaskan
membimbing pasukan bawah 19 tahun Sabah
pada 2004 dan seterusnya menjadi ketua
jurulatih pasukan Piala Presiden Sabah pada
tahun berikutnya (2005).



